
Pelajar buat kecoh cemar imej IPT
Kuala Lumpur: Kementerian
Pengajian Tinggi kesal dengan
tindakan sekumpulan penun­
tut institut pengajian tinggi
(1PT) yang mencetuskan ke­
kecohan bagi menuntut peng­
hapusan hutang Perbadartan
Tabung Pendidikan Tinggi Na­
sional (PTPTN)di depan Seri
Perdana, Putrajaya, kelmariQ.

Menterinya, Datuk Seri Mo­
hamed Khaled Nordin, berka- .
ta tindakan itu tidak mencer­
minkan tahap intelektual ma­
hasiswa, sebaliknya. hanya
membiarkan mereka diper­
alat pihak pembangkang.

Cetus kekecohan
Katanya, mereka mempunyai
pelbagai wadah untuk me­
nyuarakan pendapat berhu­
bung isu berkenaan, bukan­
nya mencetuskan kekecohan
dan mengingkari arahan pi­
hak berkuasa.

"Strategi itu sudah lama di­
gunakan pembangkang untuk
mencetus kekeliruan. Akhir-

nya, i:mej mahasiswa dan ins­
titusi pengajian sendiri yang
tercemar," katanya ketika di­
hubungi, semalam.

Kelmarin, sekumpulan 100
pelajar berkumpul di depan
kediaman rasmi Perdana Men­
teri untuk menuntut pengha-

.pusan hutang PTPTNdan pen­
didikan percuma.

Berikutan insiden itu, polis
menahan tiga penuntut ber­
usia 20-an kerana meni:mbul­
kan masalah dan mengganggu
ketenteraman awam.

Sementara itu, Timbalan
Naib Canselor Hal Ehwal Pe­
lajar dan Alumni Universiti
Putra Malaysia (UPM),Prof Dr
Mohamad Shatar Sabran, ber­
kata isu penghapusan hutang
PTPTN yanK dituntut golo­
ngan itu sudah tidak relevan.

1ni kerana, katanya, kera~
jaan sudah mengumumkan
pengecualian bayaran balik
PTPTNdengan syarat menda­
pat pencapaian kelas perta­
ma.

"Namun, peluang yang di­
sediakan kerajaan itu tidak ha­
dir tanpa usaha dan hal ter­
babit ialah halangan yang di­
alami golongan berkenaan,"
katanya.

Bukan pelajar cemerlang
Mohamad Shatar berkata, ber­
das()Ikan kaji selidik, penun­
tut 1PTyang terbabit dengan
salah laku sosial termasuk ber­
demonstrasi rata-rata tidak
mencatat kecemerlangan de- .
ngan pencapaian Nilai Gred
Purata Kumulatif (CGPA)2.0
ke bawah.

"Sebagai jalan mudah, me­
reka menuntut menghapus­
kan hutang PTPTN...dalam ka­
ta lain enggan membayar hu­
tang.

"Mahasiswa perlu membu­
ka minda dan berusaha mem­
balas pengorbanan ibu bapa
dengan mencapai kecemerla­
ngan akademi:k,bukannya ter­
babit dengan demonstrasi,"
katanya.

